
Hei.  

Eg ynskjer og komme med innspel til SAK 20/910 som er til høyring i Fitjar Kommune.  

Eg eig eigedommen 49/255 ved Hellandsjøen. 

Eigedommen (49/255) er i dag registrert som uthus/naust/badehus. Dette ønsker eg endra til 

fritidsbusetnad. Eg håpar på moglegheit til å kunne gjera det ved å senda eit innspel til denne 

høyringa. Eg har vore i kontakt med forslagsstillar, Karsten Helland, ved fleire anledningar. Han stillar 

seg positiv til ei slik endring av eigedommen. Ei utbetring og oppgradering av 49/255 vil betre heile 

området både visuelt og stil messig. Slik den ligg i dag vert 49/255 liggjande som ein skjemmande 

flekk i det som er i ferd med å bli eit flott og ny-opparbeida område.  

I kommuneplanen 2011-2022, står det for Hellandssjøen, arealformål: Fritidsbebyggelse. Det gjeld 

også eigedommen min 49/255. I reguleringsplanen er eigedommen regulert til Naust/uthus/badehus. 

Det er nok forskjellige årsaker til at eigedommen ikkje vart registrert som fritidsbusetnad når 

reguleringsplanen vart vedteke.  

Tomta og naustet er i dag i særs dårleg forfatning. Det kan ikkje lengre nyttast til sitt rette formål, og 

det er ikkje forsvarleg å opphalde seg verken i det eller rundt det. Dette er i grunn å sjå på som bere 

restane av eit gammalt naust. Grunnmur består av lødd stein. Det som held oppe grunnmur i dag er 

taket som kvilar på muren. Taket er begynt og sige saman, noko som visar seg i hjørna på naustet. 

Der er steinane på veg innover. Taket består av type eternitplater (asbest) som blei lagt tidleg på 70-

talet. Vest vegg består av eternitplater som der er blitt hol i. Heile naustet må sikrast og avsperrast 

slik det står no, slik at ikkje born og vaksne som går inn der no blir skada eller utsett for uønska 

hendelsar. Det er ikkje teknisk eller økonomisk forsvarleg å restaurere naustet, då grunnmuren i seg 

sjølv er for svak til det.  

Det er eit ønske å få opparbeida denne eigendommen, slik at den står seg i forhold til resten av 

feltet, å kan nyttast i framtida. Son min som ikkje bur i kommunen, ynskjer å overta denne 

eigedommen. Det er eit ynskje for han og familien at det kan verta lov å byggja her, slik at dei har ein 

plass når dei er heime. Det er fleire eigedommar på same rekkje som har fått endra bruksretten på 

sine eigedommar, i førre reguleringsplanar/kommuneplanar. Så endring av mi tomt vil ikkje gjera 

noko for dei andre eigedommane slik eg ser det. Eg håpar Fitjar kommune ved plan og utvikling kan 

sjå heilheita i denne saken. Feltet ved Hellandsjøen, er ikkje tent med å ha eit naust som fell frå 

kvarandre, mellom andre flotte naust, rorbuer og hytter.  

Eg håpar dykk kan sjå moglegheit til å gjere denne mindre endringa på min eigedom no, når denne 

reguleringsplanen er til høyring.  

Og ber med dette om at mitt innspel blir tatt med inn i den eksisterande reguleringsplanen for 

området som ei mindre endring.  

Eg er tilgjengeleg for synfaring i området på kort varsel dersom de ynskjer det, slik at eit eventuelt 

heilhetsinntrykk best mogleg kan ivaretakast i deres saksbehandling for planområdet.  

Med vennleg helsing  

Ansgar Helland.  

 


